
ᐅᐣᑌᕑᐃᔪ ᒥᓄᔭᐃᐧᐣ ᒪᐊᐧᐨ ᐃᑭᑐ ᑲᐧᔭᐠ ᒋᐸᑭᑎᓂᑲᑌᐠ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᐅᒪ ᒥᓯᐁᐧ ᐅᐣᑌᕑᐃᔪ ᑲᐃᐧᑕᓄᑭᒪᑲᓄᐊᐧᐨ 
ᐅᑕᑯᓭᐠ, ᒪᐡᑭᑭᐃᐧᓂᓂᐊᐧᐠ, ᐁᑲᐧ ᑯᑕᑭᔭᐣ ᐱᒧᒋᑫᐃᐧᑲᒥᑯᐣ. 

ᐁᑲᐧ ᐅᐁᐧ ᒋᑐᒋᑲᑌᐠ, ᐅᐣᑌᕑᐃᔪ ᐅᑐᔑᑐᓇᐣ ᑲᐧᔭᐠ ᐸᑯᓭᐣᒋᑫᐃᐧᓇᐣ. ᐁᑲᐧ ᐅᑫᐧᓂᐊᐧᐣ ᒪᓯᓇᐦᐃᑲᓇᐣ 
ᓂᐱᑌᓯᓇᐦᐃᑲᑌᐊᐧᓄᐣ ᐊᓂᐣ ᑫᐃᔑᓇᑲᐧᐠ ᐃᐧᒋᐦᐃᐁᐧᐃᐧᓇᐣ ᒥᓇ ᐱᒧᒋᑫᐃᐧᓇᐣᐊᐣᑎ ᑲᐃᔑᑕᑲᐧᐠᒥᐡᑕᐦᐃ ᐃᐧᒋᐦᐃᐁᐧᐃᐧᐣ 
ᑲᒥᑲᐧᓂᐊᐧᐠ, ᓇᐣᑕᐊᐣᑎ ᑲᐃᔑᑕᑲᐧᐠᓄᑕᓭᐃᐧᓇᐣ ᓇᐦᓴᐤᐃᐧᒋᐦᐃᐁᐧᐃᐧᓇᐣ ᑲᒥᑫᐧᐨ ᐅᐣᑌᕑᐃᔪ ᐁᑲᐧ ᒥᓇ ᐃᐧᒋᐦᐃᐁᐧᐃᐧᐣ 
ᑲᒥᓇᑲᓄᐊᐧᐨ ᐅᑕᐦᑯᓯᐠ. ᐁᑲᐧ ᐅᑫᐧᓂᐊᐧᐣ ᑲᐧᔭᐠ ᐅᓇᒋᑫᐃᐧᓇᐣ ᑲᐅᓇᒋᑲᑌᑭᐣ ᒪᐊᐧᐨ ᑭᒋᓀᐣᑕᑲᐧᐣ ᒋᑕᑲᐧᐠ ᐃᐧᒋᐦᐃᐁᐧᐃᐧᐣ. 
ᐅᑫᐧᓂᐊᐧᐠᑲᐃᓇᑲᓄᐊᐧᐨᐅᐁᐧ ᒣᑲᐧᐨ ᒥᑭᑫᐃᐧᐣ ᐅᒋ ᒥᓇ ᐅᑎᑭᑐᐃᐧᓂᐊᐧ ᑲᐸᑭᑎᓇᒧᐊᐧᐨ ᐅᑕᐱᑕᒪᑫᐠ ᑐᑲᐣ ᐅᑕᑯᓯᐠ, 
ᐅᐸᒥᐦᐃᐁᐧᐠ, ᒪᐡᑭᑭᐃᐧᓂᓂᐊᐧᐠ ᐁᑲᐧ ᐅᓇᓇᑕᐃᐧᑭᑫᐣᒋᑫᐠ. 

ᐁᑲᐧ ᐊᑯᓯᐃᐧ ᒪᓯᓇᐦᐃᑲᐣ ᐃᐧᒋᐦᐃᐁᐧᒪᑲᐣ ᑲᐧᔭᐠ ᒋᐅᓇᑌᑭᐣ ᑫᑯᓇᐣ ᐅᐁᐧ ᐅᒋ 

  

ᐅᓴᑦ ᑭᒥᐢᑭᐧᑦ ᑲᐃᐡᐱᓭᐠ(ᐅᓴᑦ ᒥᐢᑯ 
ᑲᐃᐡᐱᓭᐠ) ᐁᑲᐧ ᓂᐱᑌᓯᓇᐦᐃᑲᑌᐊᐧᐣ ᓂᓴᐧᓱ ᑫᑯᓇᐣᐊᓂᐣᒪᐡᑭᑭᐃᐧᓂᓂᐊᐧᐠ ᑫᑐᑕᒧᐊᐧᐨ ᑲᐧᔭᐠ ᒋᐃᐧᒋᔭᐊᐧᐨ ᐊᐃᐧᔭᐣ ᐅᓴᑦ 
ᐅᒥᐢᑭᐧᒧᐊᐧᐣ ᑲᐃᐡᐱᓭᓂᐠ. ᐁᑲᐧ ᐅᑕᑯᓯᐃᐧ ᒪᓯᓇᐦᐃᑲᐣ  ᐊᐦᐃᐣ ᑲᔦ ᑕᑲᐧᓄᐣ ᑭᑭᓇᐧᒋ ᐃᐧᑕᒪᑫᐃᐧᓇᐣ ᑫᑯᓀᓇᐣ 
ᑫᔭᓂᒧᑕᒪᐊᐧᑕᐧ ᑭᒪᐡᑭᑭᐃᐧ ᐊᓄᑭᓇᑲᓇᐠ, ᐁᑲᐧ ᐊᐣᑎ ᒥᓇ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ ᑫᐅᑎᓇᒪᓂᐣ.

https://hqontario.ca/evidence-to-improve-care/quality-standards/view-all-quality-standards/hypertension

ᑫᑯᓀᐣ ᐅᐁᐧ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᑲᐃᒋᑲᑌᐠ? 
 

 

 

 

 
 

 

ᐁᑲᐧ ᑲᐅᓴᑦ ᐃᐡᐱᓭᐠ ᑭᒥᐢᑭᐧᑦ, ᒪᐊᐧᐨ ᒥᐡᑕᐦᐃ ᑭᑌᐦᐃ ᐊᓄᑭᒪᑲᐣ ᒋᐸᐸᒧᐁᐧᐸᐦᐊᐠ ᒥᐢᑫᐧᓂ ᐃᒪ ᒥᓯᐁᐧ ᑭᔭᐃᐧᐠ. 

ᐁᑲᐧ ᑭᐣ ᑲᐃᐧᐣᓇᐣᑕ ᑲᐃᓇᒪᒋᐦᐅᓯᐣ ᓇᐣᑕ ᑲᔦ ᐁᑲ ᑫᑯᓇᐣ ᒋᒥᑲᐧᒪᒋᑐᔭᓂᐣ ᐅᐁᐧ ᑲᐅᓴᒥ ᐃᐡᐱᓭᐠ ᑭᒥᐢᑭᐧᑦ ᐅᒋ. ᐁᑲᐧ ᑭᐡᐱᐣ 
ᐁᑲ ᓇᐣᑕ ᑐᑕᒪᐣ, ᑭᑌᐦᐃᔭᐱᐣ, ᑭᑎᑎᑯᓯᐊᐧᔭᐠ, ᒥᓇ ᑯᑕᑭᔭᐣ ᑫᑯᓇᐣ ᑕᒪᒋᓭᐊᐧᓄᐣ. ᐁᑲᐧ ᓇᐣᑕ ᑲᔦ ᐊᐱᐣ ᓇᓇᑲ 
ᑭᒋᐊᑯᓱᐃᐧᓇᐣ ᑭᑐᒋᐊᔭᔭᐣ, ᑐᑲᐣ ᑭᐱᒋᑌᐦᐁᓭᐃᐧᐣ ᓇᐣᑕ ᑲᔦ ᓂᐳᐁᐧᓭᐃᐧᐣ

ᐁᑲᐧ ᐃᐧᐸᐨ ᒋᑭᑫᐣᒋᑲᑌᐠ ᒪᐊᐧᐨ ᑭᒋᓀᐣᑕᑲᐧᐣ. ᒥᐡᑯᐨ ᑲᐧᔭᐠ ᒋᐊᓄᑲᓂᑎᓯᔭᐣ ᑭᔭᐱᐨ ᒋᒥᓄᔭᔭᐣ ᒥᓇ ᑲᐧᔭᐠ ᒋᐱᒪᑎᓯᔭᐣ.

ᐊᓇᐱ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᑫᓂᑌᐣᑕᑲᐧᐠ?
ᐁᑲᐧ ᐊᐃᐧᔭᐠ ᐅᓴᑦ ᑲᐃᐡᐱᓭᓂᐠ ᐅᒥᐢᑭᐧᑦᐊᐧ ᑲᐃᐧᐣ ᒋᑭᑫᐣᑕᒧᐊᐧᐨ ᓇᓇᑲ ᐃᓇᒪᒋᐦᐅᐃᐧᓇᐣ. ᐁᑲᐧ ᑭᐡᐱᐢ ᐅᓴᑦ ᑭᒥᐢᑭᐧᑦ 
ᐃᐡᐱᓭᐠ ᒥᓇ ᐸᑲᐣ ᑫᑯᓇᐣ ᐃᓇᒪᒋᐦᐅᔭᐣ, ᔐᒪᐠ ᐃᒪ ᑲᐃᔑᐊᐧᐸᒪᑲᓄᐊᐧᐨ ᐅᑕᑯᓯᐠ ᐃᔕᐣ ᓇᐣᑕ ᐃᔑᑭᑐᐣ 9-1-1:

• ᐃᐧᓴᑲᑭᑲᓀᔭᐣ 

• ᐁᑲ ᑲᐧᔭᐠ ᐁᑭᐸᑭᑎᓇᒧᔭᐣ ᓇᐣᑕ ᐁᑲ ᑲᐧᔭᐠ ᐁᑭᓇᓄᑕᑯᓯᔭᐣ 

• ᓇᐣᑕ ᑫᑕᑕᐁᐧᐣ ᐁᑲ ᐁᓂᓯᑕᒪᒋᐦᐅᔭᐣ ᑭᐃᐧᑲᐧᓂᐠ, ᑭᓂᑭᐠ, ᓇᐣᑕ ᑭᑲᑎᐠ 

• ᒪᐊᐧᐨ ᐁᐃᐧᓴᑭᑌᐃᐧᐢᑎᑲᐧᓀᔭᐣ 

• ᐁᑲ ᐊᐱᐣ ᐁᐊᐧᐱᔭᐣ 

• ᓇᐣᑕ ᐁᒪᒋᐸᓂᐦᐅᒪᑲᐠ ᑭᑌᐦᐃ 

ᐅᑫᐧᓂᐊᐧᐣ ᓂᓴᐧᓱ ᑫᑯᓇᐣ ᑲᐧᔭᐠ ᒋᐃᐧᒋᐦᐃᑯᐊᐧᐨ 
ᐅᑫᐧᓂᐊᐧᐠ ᐊᐃᐧᔭᐠ ᐅᓴᑦ ᑲᐃᐡᐱᓭᓂᐠ ᐅᒥᐢᑭᐧᒧᐊᐧ 

 

 

 

 

 

 

 

 

ᑲᐧᔭᐠ ᐃᐧᑕᒪᑫᐃᐧᐣ 1: ᐃᔑᐱᒪᑎᓱᐃᐧᐣ ᑲᓄᒋᑫᐃᐧ 
ᑲᓇᐁᐧᐣᒋᑫᐃᐧᐣ

ᐊᓂᐣ ᐅᓇᒋᑫᐃᐧᐣ ᐁᐃᑭᑐᒪᑲᐠ

ᐁᑲᐧ ᐊᐃᐧᔭᐠ ᐅᓴᑦ ᑲᐃᐡᐱᓭᓂᐠ ᐅᒥᐢᑭᐧᒧᐊᐧ (ᒥᓇ 
ᐅᑎᐯᐣᒋᑫᐃᐧᓂᐊᐧᐣ ᓇᐣᑕ ᑲᐃᐧᒋᐦᐃᑯᐊᐧᐨ) ᐅᒥᓂᑯᐊᐧᐣ 
ᐸᒥᐦᐃᐁᐧᐃᐧᐣ ᒪᐡᑭᑭᐃᐧ ᐊᓄᑭᓇᑲᓇᐣ ᐅᒪ ᒪᐡᑭᑭᐃᐧ 
ᐱᒧᒋᑫᐃᐧᓂᐠ ᐊᐦᐃ ᐁᔭᐸᒋᑐᐊᐧᐨ ᐃᔑᐱᒪᑎᓱᐃᐧᐣ 
ᑲᓄᒋᑫᐃᐧ ᑲᓇᐁᐧᐣᒋᑫᐃᐧᐣ ᐁᑲ ᒥᐡᑯᐨ 
ᒋᒪᒋᑐᑕᐊᐧᑲᓄᐊᐧᐨ ᒥᓇ ᒋᒪᒉᓂᒪᑲᓄᐊᐧᐨ. ᐁᑲᐧ 
ᒪᐡᑭᑭᐃᐧ ᐊᓄᑭᓇᑲᓇᐠ ᐅᑕᓄᑲᑕᓇᐊᐧ 
ᑌᐯᐤᓂᒧᐁᐧᐃᐧᐣ, ᒥᓇ ᐁᔭᓄᑲᑕᒧᐊᐧᐨ ᐅᓴᑦ ᑲᐃᐡᐱᓭᐠ 
ᒥᐢᑭᐧᓂ, ᒥᓇ ᑲᐧᔭᐠ ᐁᔭᓄᑭᑕᒪᑫᐊᐧᐨ ᒥᐡᑯᐨ ᑲᐧᔭᐠ 
ᐸᒥᐦᐃᐁᐧᐃᐧᐣ ᒋᑕᑲᐧᐠ, ᐁᑲᐧ ᒥᓇ ᐃᐧᒋᐦᐃᐁᐧᐃᐧᐣ.

ᐁᑲᐧ ᐊᓂᐣ ᐁᐃᔑᐃᐧᑕᒪᑯᔭᐣ ᐅᐁᐧ?

ᐅᑫᐧᓂᐊᐧᐠ ᑭᒪᐡᑭᑭᐃᐧ ᐊᓄᑭᓇᑲᓇᐠ ᐃᔑᓭᓂ ᑕᔑᓀ 
ᑲᐧᔭᐠ ᒋᑐᑕᐃᐧᑲᐧ ᒥᓇ ᑲᐧᔭᐠ ᒋᐃᔑᑲᓇᐊᐧᐸᒥᑲᐧ ᐁᑲᐧ ᒥᓇ 
ᑫᒋᓇᐨ ᒋᓇᑎᑕᐃᐧᑲᐧ. ᐁᑲᐧ ᒥᓇ ᐅᑫᐧᓂᐊᐧᐠ ᑭᒪᐡᑭᑭᐃᐧ 
ᐊᓄᑭᓇᑲᓇᐠ ᑫᒋᓇᐨ ᒋᑭᒋᓀᐣᑕᒧᐊᐧᐨ 
ᑭᑕᓂᔑᓇᐯᐊᐧᑎᓱᐃᐧᐣ, ᑭᑎᔑᒋᑫᐃᐧᓇᐣ, ᒥᓇ 
ᑭᑌᐦᐯᐤᑕᒧᐃᐧᓂᐊᐧᐣ ᐁᑲᐧ ᐁᑲ ᒋᒪᒋᑲᓇᐊᐧᐸᒥᑯᔦᑲᐧ. 
ᐁᑲᐧ ᒥᓇ ᑫᒋᓇᐨ ᑲᐧᔭᐠ ᒋᐃᐧᑕᓄᑭᒥᑯᔦᑲᐧ ᒥᐡᑯᐨ 
ᒋᓂᓯᑐᑕᒧᐊᐧᐨ ᑭᓄᑕᓭᐃᐧᓂᐊᐧᐣ ᒥᓇ 
ᑭᑕᓂᒥᓭᐃᐧᓂᐊᐧᐣ ᐅᑫᐧᓂᐊᐧᐣ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ 
ᑲᑲᑫᐧᐅᑎᓇᒣᑭᐣ.

ᐁᑲᐧ ᑲᓄᑫᐣ, ᑲᑭᓇ ᐊᐃᐧᔭᐠ ᐸᐸᑲᐣ ᐃᔑᓯᐊᐧᐠ.

ᐁᑲᐧ ᐅᐁᐧ ᐃᐧᒋᐦᐃᐁᐧᐃᐧᐣ ᑲᓇᑕᐁᐧᐣᑕᒪᐣ ᒥᓇ ᑲᓇᐁᐧᐣᒋᑫᐃᐧ ᐊᐧᐁᐧᓇᒋᑫᐃᐧᐣ ᑲᑭᒪᒪᐃᐧ ᐅᔑᑐᔦᐠ ᑭᒪᐡᑭᑭᐃᐧ ᐊᓄᑭᓇᑲᓇᐠ 
ᐊᒥᐅᐁᐧ ᑫᐃᐧᒋᐦᐃᑯᔭᐣ. ᑲᓇᐊᐧᐸᑕᐣ ᐃᐧᑕᒪᑫᐃᐧᐣ 5 ᐊᓂᐣ ᑫᑐᑕᒪᐣ ᑲᓇᐁᐧᐣᒋᑫᐃᐧ ᐊᐧᐁᐧᓇᒋᑫᐃᐧᐣ ᐅᔑᑐᔭᐣ.  

ᑲᐧᔭᐠ ᐃᐧᑕᒪᑫᐃᐧᐣ 2: ᑲᒥᓄᓭᐠ ᓇᓇᑲᒋᒋᑫᐃᐧᐣ ᐅᓴᑦ 
ᑲᐃᐡᐱᓭᐠ ᑭᒥᐢᑭᐧᑦ ᐅᒋ

 

 

 

 

 

 

 

 

 

ᐊᓂᐣ ᐅᓇᒋᑫᐃᐧᐣ ᐁᐃᑭᑐᒪᑲᐠ

ᐁᑲᐧ ᐊᐃᐧᔭᐠ ᐊᐸᒋᑕᒧᓇᑲᓄᐊᐧᐠ ᑲᐅᒋᑭᑫᐣᒋᑲᑌᐠ 
ᑭᔭᐱᒋᓭᐠ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᒣᑲᐧᐨ ᑲᔭᑭᒋᑫᓭᐠ ᐅᐁᐧ 
ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᒪᐡᑭᑭᐃᐧ ᐊᐸᒋᒋᑲᐣ ᑲᔭᐸᑕᐠ.

ᐁᑲᐧ ᐊᓂᐣ ᐁᐃᔑᐃᐧᑕᒪᑯᔭᐣ ᐅᐁᐧ?

ᐁᑲᐧ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᑫᒋᓇᐨ ᑲᐅᒋᑭᑫᐣᑕᑲᐧᐠ 
ᑲᐃᐡᐱᓭᐠ ᑭᒥᐢᑭᐧᑦ ᐊᐸᒋᒋᑲᐣ ᒋᐊᐸᑕᐠ. ᐁᑲᐧ ᐅᐊᐧᐁᐧ 
ᑭᒪᐡᑭᑭᐃᐧ ᐊᓄᑭᓇᑲᐣ ᑫᒋᓇᐨ ᑭᓂᑭᐠ ᑲᐃᔑᐊᐸᒋᒋᑲᑌᐠ 
ᑲᐧᔭᐠ ᒋᑌᐱᐡᑲᒪᐣ, ᐁᑲᐧ ᒥᓇ ᑫᒋᓇᐨ 
ᒋᓴᑲᒪᐦᑕᐱᔭᐣᒣᑲᐧᐨᐁᔭᑭᒋᑫᒪᑲᐠ ᐅᐁᐧ ᐊᐸᒋᒋᑲᐣ 
ᑲᔭᐸᒋᒋᑲᑌᐠ.

ᑲᓇᓇᑲᒋᒋᑲᑌᐠ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ

ᐁᑲᐧ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᓂᔑᐣ ᐊᐦᑭᑕᓱᓇᐠ ᐊᐸᑎᓱᐊᐧᐠ:

• ᐁᑲᐧ ᐅᐊᐧᐁᐧ ᓂᐡᑕᑦ ᐊᐦᑭᑕᓱᐣ (ᐃᔑᓂᑲᑌ “ᑭᒥᐢᑯ ᑲᐃᓇᑭᑕᓯᓀᒪᑲᐠ ᓂᐡᑕᑦ”) ᐊᑭᒋᑫᓭ ᐃᒪ ᑭᑌᐦᐃᔭᐱᑲᐠ 

ᑲᐅᒋᐱᒥᐊᓄᑭᒪᑲᐠ ᑭᑌᐦᐃ.

• ᐁᑲᐧ ᐅᐊᐧᐁᐧ ᓂᔑᐣ ᐊᐦᑭᑕᓱᐣ (ᐃᔑᓂᑲᑌ  “ᒥᑌᐦᐃ ᑲᔭᓂᐁᐧᐱᒪᑲᐠ”) ᐊᑭᒋᑫᓭ ᐃᒪ ᑭᑌᐦᐃᔭᐱᑲᐠ ᐊᐱᐣ ᑲᔭᓂᐁᐧᐱᒪᑲᐠ 

ᑭᑌᐦᐃ ᒣᑲᐧᐨᑲᐸᐸᑲᐧᐃᐧᔭᐣ 

 

 

 

 

ᐁᑲᐧ ᐃᒪ ᑭᒪᐡᑭᑭᐃᐧᓂᓂᑦ ᐅᑕᓄᑭᐃᐧᑲᒥᑯᐠ ᐊᐦᐃ ᑲᔭᐸᑕᐠ ᐊᑭᒋᑫᓭᐃᐧᐣ, ᐁᑲᐧ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᐅᐁᐧ ᐊᑭᒋᑫᐃᐧᐣ 
ᐊᑕᐸᐣ 135/85 mm Hg ᓇᐣᑕ ᑲᔦ ᐊᐃᐧᔑᒣ. 

ᐁᑲᐧ ᑲᐃᔑᑕᔭᐣ ᐊᐸᒋᑐᔭᐣ ᐅᐁᐧ ᐊᑭᒋᑫᐃᐧ ᐊᐸᒋᒋᑲᐣ (ᐊᑭᒋᑫᐃᐧ ᐊᐸᒋᒋᑲᐣ ᑲᑭᐡᑲᐣ ᓂᔑᑕᓇᓂᐃᐧᔓᐸᐧᐊᐧᑲᓭ ᓇᐣᑕ 
ᐊᐊᐧᔑᒣ), ᐁᑲᐧ ᐅᐁᐧ ᐊᑭᑕᓱᐣ ᐊᐸᑕᐣ 135/85 mm Hg ᓇᐣᑕ ᑲᔦ ᐊᐃᐧᔑᒣ ᐊᐦᐱ ᑭᐡᑯᓯᔭᐣ, ᐁᑲᐧ ᒪᔭᑦ 
ᑲᐃᔑᓇᑕᐁᐧᐣᑕᑲᐧᐠ 130/80 mm Hg ᓇᐣᑕ ᐊᐊᐧᔑᒣ. 

ᐁᑲᐧ ᑲᐃᔑᑕᔭᐣ ᐊᐸᒋᑐᔭᐣ ᐅᐁᐧ ᐊᑭᒋᑫᐃᐧ ᐊᐸᒋᒋᑲᐣ (ᐁᑲᐧ ᐊᐸᒋᒋᑲᐣ ᐊᐸᒋᑐᔭᐣ ᒋᑭᑫᐣᑕᒪᐣ ᑭᒥᐢᑭᐧᑦ ᑲᔭᐱᒋᐢᑲᒪᑲᐠ 
ᓂᔓᐧ ᐯᔑᐱᒥᑯᓇᑲ ᒪᒪᐤ ᓂᓴᐧᓱᑭᔑᑲ), ᐁᑲᐧ ᐊᒋᑫᐃᐧᐣ ᑲᑲᓇᐊᐧᐸᒋᑲᑌᐠ ᐅᐁᐧ ᐊᑕᐸᐣ 135/85 mm Hg ᓇᐣᑕ ᑲᔦ 
ᐊᐃᐧᔑᒣ.

ᑭᑭᐦᑭᑫᐣᑕᓇᐣ?

“ᒪᐡᑭᑭᐃᐧ ᐊᓄᑭᓇᑲᓇᐠ” ᐅᑫᐧᓂᐊᐧᐠ ᒪᐡᑭᑭᐃᐧ ᐊᓄᑭᓇᑲᓇᐠ ᑲᐃᐧᒋᔭᐊᐧᐨ ᐅᑕᑯᓯᐣ, ᐁᐦᐊᐠ ᑲᔦ ᒪᐡᑭᑭᐃᐧᓂᓂᐊᐧᐠ, 
ᒪᐡᑭᑭᐃᐧᑫᐧᐠ, ᒪᐡᑭᑭᐃᐧ ᐅᐸᒥᐦᐃᐁᐧᐠ, ᒪᐡᑭᑭᐣ ᑲᒥᑫᐧᐊᐧᐨ, ᒪᒥᑎᓀᐣᒋᑲᓇᐱᓀᐃᐧ ᒪᐡᑭᑭᐃᐧᓂᓂᐊᐧᐠ, ᐁᑲᐧ ᑲᐃᐧᑕᒪᑫᐊᐧᐨ 
ᑫᐃᓇᒋᑲᓂᐊᐧᐠ.  

ᑲᐧᔭᐠ ᐃᐧᑕᒪᑫᐃᐧᐣ 3: ᐁᑲᐧ ᐸᑲᐣ ᑲᐅᒋᓇᓇᑲᒋᒋᑲᑌᐠ ᐅᐁᐧ 
ᑲᒥᐦᑲᒪᑯᔭᐣ ᑭᑎᔑᔭᐃᐧᐣ

 

 

 

 

 

 

 

 

ᐊᓂᐣ ᐅᓇᒋᑫᐃᐧᐣ ᐁᐃᑭᑐᒪᑲᐠ 

ᐁᑲᐧ ᐊᐃᐧᔭᐠ ᑲᒥᑲᒪᐊᐧᑲᓄᐊᐧᐨ ᐅᓴᑦ ᑲᐃᐡᐱᓭᓂᐠ 
ᐅᒥᐢᑭᐧᑦᒧᐊᐧᐣ ᐊᐦᐃ ᒥᓇᑲᓄᐊᐧᐠ ᐅᓴᑦ ᑲᐃᐡᐱᓭᐠ 
ᑭᒥᐢᑭᐧᑦ ᓇᓇᑲᒋᒋᑫᐃᐧ ᐊᐸᒋᒋᑲᐣ ᒋᐅᒋᑭᑫᐣᒋᑫᒪᑲᐠ ᐅᓴᑦ 
ᑲᐃᐡᐱᓭᐠ ᑭᒥᐢᑭᐧᑦ. ᐁᑲᐧ ᑲᐃᔑᑕᔭᐣ ᐅᓴᑦ ᑲᐃᐡᐱᓭᐠ 
ᑭᒥᐢᑭᐧᑦ ᐊᐦᐃ ᑭᔭᑦ ᒋᐊᐸᒋᑐᔭᐣ ᐅᐁᐧ ᐅᓴᑦ ᑲᐃᐡᐱᓭᐠ 
ᑭᒋᒥᐢᑭᐧᐨ ᐊᐸᒋᒋᑲᐣ ᐁᑲ ᐅᑕ ᐅᓴᑦ ᑲᑕᑲᐧᐠ ᐅᐁᐧ ᑯᑕᐠ 
ᓇᓇᑲᒋᒋᑫᐃᐧ ᐊᐸᒋᒋᑲᐣ ᑭᔭᑦ ᐱᑯ ᑲᐃᔑᑕᔭᐣ ᐅᓴᑦ 
ᑲᐃᐡᐱᓭᐠ ᑭᒥᐢᑭᐧᑦ ᐊᐸᒋᒋᑲᐣ ᒋᔭᐸᒋᑐᔭᐣ.

ᐁᑲᐧ ᐊᓂᐣ ᐁᐃᔑᐃᐧᑕᒪᑯᔭᐣ ᐅᐁᐧ? 

ᐁᑲᐧ ᐅᓴᑦ ᒥᔕᒣᐣᑕᒪᐣ ᒣᑲᐧᐨ ᓇᒋᒪᐡᑭᑭᐃᐧᓀᔭᐣ 
ᑕᐃᐡᐱᓭᑭᒥᐢᑭᐧᑦ, ᐁᑲᐧ ᒪᐊᐧᐨ ᑕᒥᓄᓭ ᒋᓇᓇᑲᒋᑐᔭᐣ 
ᑫᑯᓇᐣ ᑲᐃᐡᑲᐧᑐᑕᒪᓂᐣ ᑕᓱᑭᔑᑲ ᒥᐡᑯᐨ ᑲᐧᔭᐠ 
ᒋᐃᓇᑲᒋᑫᓭᐠ ᑭᒥᐢᑭᐧᑦ.

ᐁᑲᐧ ᑭᐡᐱᐣ ᑭᒪᐡᑭᑭᐃᐧᓂᑦ ᐃᓀᐣᑕᐠ ᓇᐣᑕᐅᓴᑦ 
ᐁᐃᐡᐱᓭᐠ ᑭᒥᐢᑭᐧᑦ, ᐊᒥᐁᐧ ᐁᐃᔑᓭᓂᐠ ᒋᒥᓂᐠ 
ᐊᐸᒋᒋᑲᐣ ᑫᔭᐸᒋᑐᔭᐣ ᒋᐱᒥᓇᓇᑲᒋᑐᔭᐣ 
ᑲᔭᐱᑕᑯᐡᑲᒪᑲᐠ ᑭᒥᐢᑭᐧᑦ ᑕᑕᓱ 
ᓂᔑᑕᓇᓂᐃᐧᔕᐸᐧᐊᐧᑲᓭ ᒣᑲᐧᐨᓇᓇᑲ ᑫᑯᓇᐣ 
ᑲᑐᑕᒪᓂᐣ ᒣᑲᐧᑭᔑᐠ. ᐁᑲᐧ ᐅᐁᐧ ᐃᔑᓂᑲᑌ 
“ᑲᐱᒥᓇᓇᑲᒋᒋᑲᑌᐠ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ,” ᐁᑲᐧ 
ᑫᐃᐧᐣ ᐅᑲᐃᐧᒋᐦᐃᑯᐣ ᑭᒪᐡᑭᑭᐃᐧᓂᑦ ᒋᐅᒋᑭᑫᐣᑕᐠ ᑌᐯᐤ 
ᐅᓴᑦ ᐁᐃᐡᐱᓭᐠ ᑭᒥᐢᑭᐧᑦ. ᐁᑲᐧ ᐁᑲ ᑭᐡᐱᐣ ᐅᐁᐧ ᐁᐊᔭᔭᐣ 
ᑲᐱᒥᓇᓇᑲᒋᒋᑲᑌᐠ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᐊᐸᒋᒋᑲᐣ, 
ᓇᐣᑕ ᑲᔦ ᐁᑲ ᐁᑕᑲᐧᐠ, ᑭᔭᑦ ᐸᑲᐣ ᐊᐸᒋᒋᑲᐣ 
ᑭᑕᔭᐸᒋᑐᐣ ᑐᑲᐣ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᑲᔭᐸᑕᐠ 
ᓂᔕᐧ ᐯᔑᑯᑭᔑᑲ ᒪᒪᐤ ᓂᓴᐧᓱᑭᔑᑲ ᒋᓇᓇᑲᒋᐦᐃᑎᓯᔭᐣ. 

ᐁᑲᐧ ᑭᒪᐡᑭᑭᐃᐧᓂᑦ ᑭᑕᒥᓂᐠ ᐃᐧᑕᒪᑫᐃᐧᐣ ᑫᑯ 
ᓇᓇᑲᒋᒋᑫᐃᐧ ᐊᐸᒋᒋᑲᐣ ᑫᔭᐸᒋᑐᐊᐧᐨ ᐁᑲᐧ ᒥᓇ ᑲᐧᔭᐠ 
ᒋᐊᐧᐸᑕᐦᐃᐠ ᐊᓂᐣ ᑫᑐᑕᒪᐣ ᐊᐸᒋᑐᔭᐣ.

ᑭᐦᑭᑭᑫᐣᑕᐣ ᓇ?

1 ᓀᐃᐧᐨ 4 ᑲᓀᐣᑎᔭᐣᐢ ᐅᓴᑦ ᐃᐡᐱᓭᓂ ᐅᒥᐢᑭᐧᑦᐊᐧᐣ. ᐁᑲᐧ ᑫᑲᐟ 1 ᓀᐃᐧᐨ 5 ᐊᐃᐧᔭᐠ ᑲᐃᐧᐣ ᒋᑭᑫᐣᑕᒧᐊᐧᐨ ᐅᓴᑦ ᐁᐃᐡᐱᓭᓂᐠ 
ᐅᒥᐢᑭᐧᑦᐊᐧᐣ. 

ᑲᐧᔭᐠ ᐃᐧᑕᒪᑫᐃᐧᐣ 4: ᒥᓄᔭᐃᐧᐣ ᐃᔑᔭᐃᐧᓇᐣ ᐊᒋᓭᐊᐧᓄᐣ

 

 

 

ᐊᓂᐣ ᐅᓇᒋᑫᐃᐧᐣ ᐁᐃᑭᑐᒪᑲᐠ 

ᐁᑲᐧ ᐊᐃᐧᔭᐠ ᐅᓴᑦ ᑲᐃᐡᐱᓭᓂᐠ ᐅᒥᐢᑭᐧᑦᐊᐧᐣ ᓇᐣᑕ ᑫᑲᐟ 
ᑲᐃᐡᐱᓭᓂᐠ ᐅᒥᐢᑭᐧᑦᐊᐧᐣ (ᒥᓇ ᐅᑎᐯᐣᒋᑫᐃᐧᓂᐊᐧᐣ 
ᓇᐣᑕ ᑲᐃᐧᒋᐦᐃᑯᐊᐧᐨ) ᒥᓇᑲᓄᐊᐧᐠ ᐃᐧᑕᒪᑫᐃᐧᐣ ᒥᓇ 
ᐃᐧᒋᐦᐃᐁᐧᐃᐧᓇᐣ ᑐᑲᐣ ᒥᓄᔭᐃᐧᐣ ᐃᔑᔭᐃᐧᓇᐣ 
ᑲᔭᒋᓭᓂᑭᐣ ᒥᐡᑯᐨ ᒋᔭᒍᓭᓂᐠ ᐅᓴᑦ ᑲᐃᐡᐱᓭᓂᐠ 
ᐅᒥᐢᑭᐧᑦᐊᐧᐣ ᐁᑲ ᒥᓇ ᒋᐅᒋᐅᑌᐦᐃᔭᐱᓀᐊᐧᐨ, ᒥᐡᑯᐨ 
ᒋᑲᑫᐧᒋᐊᐧᐨ, ᐁᑲ ᒋᒥᓂᑲᐧᑕᒧᐊᐧᐨ ᐃᐡᑌᐊᐧᐳᓂ, ᐁᑲᐧ 
ᔑᐃᐧᑕᑲᐣ ᒥᓇ ᐳᑕᓯᔭᑦ ᒋᔭᐸᒋᑐᐊᐧᐨ, ᒥᓇ ᐁᑲ 
ᒋᓴᑲᓯᐁᐧᐊᐧᐨ, ᐁᑲᐧ ᒋᑲᓇᐊᐧᐸᑕᒧᐊᐧᐨ ᐅᓴᑦ ᑲᔭᒍᐳᐊᐧᐨ.

ᐁᑲᐧ ᐊᓂᐣ ᐁᐃᔑᐃᐧᑕᒪᑯᔭᐣ ᐅᐁᐧ? 

 

 

 

 

 

 

ᐁᑲᐧ ᓂᐡᑕᑦ ᒋᑲᓇᐊᐧᐸᒋᑲᑌᐠ ᑭᒥᑲᒪᑯᐃᐧᐣ ᑐᑲᐣ ᐊᓂᐣ 
ᑫᐃᔑᐸᒥᐦᐃᑎᓯᔭᐣ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᐁᑲᐧ ᐊᓂᐣ 
ᒥᓇ ᑫᑐᑕᒪᐣ ᑲᐧᔭᐠ ᒋᒥᓄᔭᔭᐣ.

ᐁᑲᐧ ᑭᒪᐡᑭᑭᐃᐧ ᐊᓄᑭᓇᑲᓇᐠ ᐃᔑᓭᓂ ᒋᐊᓂᒧᑕᒪᐃᐧᑲᐧ 
ᐊᓂᐣ ᑫᑐᑕᒪᐣ ᒋᐊᒍᐊᐧᑯᓭᐠ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ, 
ᑐᑲᐣ ᑲᔦ ᑲᐧᔭᐠ ᒋᑲᑫᐧᒋᔭᐣ, ᐁᑲ ᒥᓇ ᒋᒥᓂᑲᐧᑕᒪᐣ 
ᐃᐡᑯᑌᐊᐧᐳ ᓇᐣᑕ ᐸᑭ ᒋᒥᓂᑫᐧᔭᐣ, ᒥᓇ ᑲᐧᔭᐠ 
ᒋᐃᓇᒋᑫᔭᐣ, ᒥᓇ ᑭᐳᓂᓴᑲᓯᐁᐧᔭᐣ, ᒥᓇ ᒋᐊᒍᓇᒪᐣ 
ᑭᒥᔕᒣᐣᑕᒧᐃᐧᐣ, ᐁᑲᐧ ᒥᓇ ᐁᑲ ᐅᓴᑦ ᒋᔭᒋᐳᔭᐣ.

ᐁᑲᐧ ᒥᓇ ᑭᑕᒥᓂᑯᐠ ᐃᐧᑕᒪᑫᐃᐧᐣ ᐅᑫᐧᓂᐊᐧᐣ 
ᐱᒧᒋᑫᐃᐧᓇᐣ ᐅᒋ ᐁᑲᐧ ᒥᓇ ᐊᐃᐧᔭᐠ ᐃᒪ ᑭᑕᔑᑫᐃᐧᓂᐠ 
ᑲᐃᐧᒋᑐᐊᐧᐨ ᐅᑫᐧᓂᐊᐧᐣ ᐃᐧᒋᐦᐃᐁᐧᐃᐧᓇᐣ ᐁᑲᐧ ᑲᔦ 
ᑭᑎᔑᐱᒪᑎᓱᐃᐧ ᑐᒋᑫᐃᐧᓇᐣ. 

ᐁᑲᐧ ᐊᓂᐣ ᐅᓴᑦ ᐁᐧᒋᐃᐡᐱᓭᐠ ᓂᒥᐢᑭᐧᑦ?

ᐁᑲᐧ ᓇᐣᑕ ᑲᒪᒪᑲᑌᑕᐣ ᐊᐱᐣ ᑭᑫᐣᑕᒪᐣ ᐊᓂᐣ ᐅᓴᑦ ᐁᐧᒋᐃᐡᐱᓭᐠ ᑭᒥᐢᑭᐧᑦ, ᒥᓴᐊᐧᐨ ᐊᓇ ᒥᓄᔭᐊᐧᑫᓂᒧᔭᐣ. ᐁᑲᐧ ᐊᐃᐧᔭᐠ 
ᐅᐁᐧ ᐅᓴᑦ ᑲᐅᒋᐃᐡᐱᓭᓂᐠ ᐅᒥᐢᑭᐧᒧᐊᐧᐣ ᑭᐡᐱᐣ:

• ᑲᔓᑲᐊᐧᐱᓀᐊᐧᐨ ᓇᐣᑕ ᑲᐅᑎᑎᑯᓱᐊᐧᐱᓀᐊᐧᐨ

• ᑲᓴᑲᓯᐁᐧᐊᐧᐨ

• ᑲᔭᒋᐳᐊᐧᐨ 

 

 

• ᐁᑲ ᑲᐊᐧᐊᐧᑲᐃᐧᐊᐧᐨ

• ᐅᓴᑦ ᒥᐡᑕᐦᐃ ᔑᐃᐧᑕᑲᐣ ᑲᔭᐸᒋᑐᐊᐧᐨ

• ᓇᐣᑕ ᐊᐊᐧᔑᒣ ᓂᔓᐧ ᐃᐡᑯᑌᐊᐧᐳᓂ ᑲᒥᓂᑲᐧᑕᒧᐊᐧᐨ ᑕᓱᑭᔑᑲ  

 

 

  

• ᓇᐣᑕ ᐅᑎᐯᐣᒋᑫᐃᐧᓂᐊᐧᐣ ᑲᐱ ᐅᓴᑦ ᐃᐡᐱᓭᓂᐠ ᐅᒥᐢᑭᐧᒧᐊᐧᐣ

• 65 ᑲᑕᓴᑭᐃᐧᓀᐊᐧᐨ ᓇᐣᑕ ᐊᐊᐧᔑᒣ

ᑲᐧᔭᐠ ᐃᐧᑕᒪᑫᐃᐧᐣ 5: ᑲᓇᐁᐧᐣᒋᑫᐃᐧ ᐊᐧᐁᐧᓇᒋᑫᐃᐧᐣ  
ᑎᐱᓇᐁᐧ ᐸᒥᐦᐃᑎᓱᐃᐧᐣ

 

 

 

 
 

ᐊᓂᐣ ᐅᓇᒋᑫᐃᐧᐣ ᐁᐃᑭᑐᒪᑲᐠ 
ᐁᑲᐧ ᐊᐃᐧᔭᐠ ᐅᓴᑦ ᑲᐃᐡᐱᓭᓂᐠ ᐅᒥᐢᑭᐧᑦᐊᐧᐣ 
(ᒥᓇ ᐅᑎᐯᐣᒋᑫᐃᐧᓂᐊᐧᐣ ᒥᓇ 
ᑲᐃᐧᒋᐦᐃᑯᐊᐧᐨ) ᒋᐃᐧᑕᓄᑭᒪᐊᐧᐨ 
ᐅᒪᐡᑭᑭᐃᐧᓂᓂᐊᒧᐊᐧᐣ ᒥᓇ 
ᒋᐃᐧᒋᓀᓂᒧᒥᐣᑎᐊᐧᐨ ᒋᐅᔑᑐᐊᐧᐨ 
ᑲᓇᐁᐧᐣᒋᑫᐃᐧ ᐊᐧᐁᐧᓇᒋᑫᐃᐧᐣ ᑐᑲᐣ ᑲᔦ ᐅᓴᑦ 
ᑲᐃᐡᐱᓭᐠ ᒥᐢᑯ ᑲᓇᓇᑲᒋᒋᑲᑌᐠ, ᒥᓇ 
ᒋᐅᓇᒋᑲᑌᐠ ᑲᐧᔭᐠ ᐸᒥᐦᐃᑎᓱᐃᐧᐣ, ᒥᓇ ᒪᐡᑭᑭ 
ᑲᐅᓂᓂᑲᑌᐠ ᐁᑲᐧ ᒥᓇ ᑲᐧᔭᐠ ᒋᔭᐸᒋᒋᑲᑌᑭᐣ, 
ᒥᓇ ᒋᐅᓇᑌᐠ ᓇᓇᑲᒋᒋᑫᐃᐧᐣ, ᒥᓇ ᑲᐧᔭᐠ 
ᒋᐃᔑᓇᑲᐧᐠ ᑎᐱᓇᐁᐧ ᐸᒥᐦᐃᑎᓱᐃᐧᐣ, ᐁᑲᐧ 
ᓇᐱ ᓇᓇᑲᒋᒋᑫᐃᐧᐣ.

ᐁᑲᐧ ᐊᓂᐣ ᐁᐃᔑᐃᐧᑕᒪᑯᔭᐣ ᐅᐁᐧ? 
ᐁᑲᐧ ᑭᐡᐱᐣ ᐊᐱᐣ ᐁᒥᑲᒪᑯᔭᐣ ᐅᓴᑦ ᐁᐃᐡᐱᓭᐠ ᑭᒥᐢᑯ, ᑭᒪᐡᑭᑭᐃᐧ 
ᐊᓄᑭᓇᑲᓇᐠ ᐃᔑᓭᓂ ᒋᐃᐧᑕᓄᑭᒥᑲᐧ ᒥᓇ ᒋᒥᓂᑲᐧ ᐃᐧᑕᒪᑫᐃᐧᐣ ᐁᑲᐧ 
ᑲᓇᐁᐧᐣᒋᑫᐃᐧ ᐊᐧᐁᐧᓇᒋᑫᐃᐧᐣ ᑫᑐᑕᒪᐣ ᐅᑫᐧᓂᐊᐧᐣ ᑫᑯᓇᐣ 
ᑲᓇᑕᐁᐧᐣᑕᒪᓂᐣ ᒥᓇ ᑭᑐᓇᒋᑫᐃᐧᓇᐣ ᐅᒋ. 
ᐁᑲᐧ ᐅᑫᐧᓂᐊᐧᐣ ᒋᔭᑌᑭᐣ ᐅᒪ ᑭᑎᐱᓇᐁᐧ ᐊᐧᐁᐧᓇᒋᑫᐃᐧᓂᐠ:

• ᑫᐃᔑᐱᒪ ᓇᓇᑲᒋᒋᑲᑌᐠ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ 

 

 
 

 

 

• ᐁᑲᐧ ᒥᓇ ᑭᑐᓇᒋᑫᐃᐧᓇᐣ ᒋᐃᐧᒋᑫᒪᑲᐠ ᐊᓂᐣ ᑫᐃᓇᒋᑫᔭᐣ ᐁᑲ 
ᐅᓴᑦ ᒋᔭᒋᐳᔭᐣ, ᒋᓂᑭᓇᒪᐣ ᑭᒥᔕᒣᐣᑕᒧᐃᐧᐣ, ᒥᓇ ᐱᑯ ᑯᑕᑭᔭᐣ 
ᒥᓄᔭᐃᐧ ᐃᐧᒋᐦᐃᑎᓱᐃᐧᓇᐣ

• ᒋᒪᓯᓇᐦᐃᑲᑌᐠ ᑲᐸᑯᓭᐣᑕᑯᓯᔭᐣ ᑭᒪᐡᑭᑭᒪᐣ ᑫᐃᔑᐊᐸᒋᑐᔭᓂᐣ 
ᒥᓇ ᒥᓂᑯᐠ (ᑭᐡᐱᐣ ᓇᑕᐁᐧᐣᑕᒪᐣ)

• ᒥᓇ ᑭᓇᓇᑲᒋᐦᐃᑯᐃᐧᓇᐣ ᑲᓇᑕᐁᐧᐣᑕᒪᓂᐣ
• ᐁᑲᐧ ᐊᓇᐱ ᒥᓇ ᑫᒋᐁᐧ ᑫᓇᐱ ᓇᓇᑲᒋᐦᐃᑯᔭᐣ

ᐁᑲᐧ ᒥᓇ ᑭᒪᐡᑭᑭᐃᐧᓂᓂᒪᐠ ᑫᒋᐁᐧ ᒋᐊᓂᒧᑕᒪᐃᐧᑲᐧ ᐅᐁᐧ 
ᑲᓇᐁᐧᐣᒋᑫᐃᐧ ᐊᐧᐁᐧᓇᒋᑫᐃᐧᐣ ᐁᑲᐧ ᑲᔦ ᑲᒪᓯᓇᐦᐃᑲᑌᓂᐠ ᒋᒥᓂᑲᐧ. 

ᐅᐁᐧ ᑭᑲᓇᐁᐧᐣᒋᑫᐃᐧ ᐊᐧᐁᐧᓇᒋᑫᐃᐧᐣ

ᒥᐡᑕᐦᐃ ᑲᑭᑐᑕᐣ ᑲᐧᔭᐠ ᒋᐊᓄᑲᑕᒪᐣ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ. ᐁᑲᐧ ᑭᔭᑦ ᐸᑭ ᐊᒋᑐᔭᓂᐣ ᑫᑯᓇᐣ ᑲᐊᐧᐸᑕᐣ 
ᑲᐃᔑᐃᐧᒋᐦᐃᑯᔭᐣ: 

 

 

 

 

 

• ᐁᑲᐧ ᐅᑫᐧᓂᐊᐧᐣ ᑐᑲᐣ ᒥᓂᔭᓂᐣ ᑐᑲᐣ ᐊᓄᒥᐣ ᒥᒋᒪᐣ, ᒥᓂᔕᐣ, ᒪᐡᑯᔑᐃᐧ ᒥᒋᒪᐣ, ᓂᑕᐃᐧᑭᒋᑲᓇᐣ -ᑲᒐᒋᑭᐢᑲᑯᓇᐣ 

ᑭᔭᐃᐧᐠ

• ᐁᑲᐧ ᐅᐁᐧ ᑐᑕᐣ ᒋᐊᒍᓇᒪᐣ ᑭᒥᔕᒣᐣᑕᒧᐃᐧᐣ 

• ᐸᐸᒧᓭᐣ, ᐸᐸᑦᐸᑐᐣ, ᐸᐸᒪᑯᐁᐧᐱᐢᑯᑕᑎᓯᐢ, ᓇᐣᑕ ᑲᐸᔑᒧᐣ (ᒥᓂᑯᐠ ᑲᔭᑯᓭᐠ ᑭᒥᓄᔭᐃᐧᐣ ᑲᐃᒋᑲᑌᐠ)

• ᐁᑲᐧ ᐅᐁᐧᑲᔭᐱᒋᑯᓯᑲᐧᓂᔭᐣ ᒪᔭᑦ ᒋᑎᐱᓭᐠ ᑲᔭᐱᒋᑲᐸᐃᐧᔭᐣ ᒥᓇ ᑲᑕᓴᑭᐃᐧᓀᔭᐣ ᐊᐸᒋᑐᐣ.

• ᐁᑲᐧ ᐸᑭ ᔑᐃᐧᑕᑲᐣ ᐊᐸᒋᑐᐣ ᑲᐃᐧᓯᓂᐊᐧᑫᔭᐣ

• ᐸᑭ ᒥᓂᑲᐧᑕᐣ ᐃᐡᑯᑌᐊᐧᐳ (ᑲᐃᐧᐣ ᐊᐸᒋᑐᐣ ᐁᑲᐧ ᑲᐃᐧᐣ ᐊᐊᐧᔑᒣ ᓂᔕᐧ ᒥᓂᑲᐧᑕᐣ ᐯᔑᑯᑭᔑᑲ) 

 
ᐁᑲᐧ ᐅᐁᐧ ᑭᒥᓄᔭᐃᐧᐣ ᑲᑲᓇᐊᐧᐸᒋᑲᑌᐠ ᒥᓇ ᑲᑕᓴᑭᐃᐧᓀᔭᐣᑲᐊᐧᓇᐦᐃᑯᐣᐅᒪ ᑭᑐᓇᒋᑫᐃᐧᓂᐠ ᒥᓇ ᑲᑲᑫᐧ ᑌᐱᓇᒪᐣ 
ᒪᔭᑦᑫᐃᔑᒥᓄᓴᐦᐃᑯᔭᐣ.  

ᑲᐧᔭᐠ ᐃᐧᑕᒪᑫᐃᐧᐣ 6: ᒋᓇᓇᑲᒋᐦᐃᑯᔭᐣ ᒥᓇ ᒋᓇᐯ 
ᐊᐧᐊᐧᐸᒥᑯᔭᐣ ᐊᐱᐣ ᑲᒥᑲᒪᑯᔭᐣ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ 

 

 

 

 

 

 

 

 

ᐊᓂᐣ ᐅᓇᒋᑫᐃᐧᐣ ᐁᐃᑭᑐᒪᑲᐠ 

ᐁᑲᐧ ᐊᐃᐧᔭᐠ ᐅᓴᑦ ᑲᐃᐡᐱᓭᓂᐠ ᐅᒥᐢᑭᐧᑦ ᒥᓇ 
ᑲᐱᒥᑲᓇᐊᐧᐸᑕᒧᐊᐧᐨ ᑫᑯᓇᐣ ᑲᑐᑕᒧᐊᐧᐨ ᐁᑲᐧ ᐁᑲ 
ᑲᐅᑕᐱᓇᒧᐊᐧᐨ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᒪᐡᑭᑭᐣ ᐁᐦᐊᐣ 
ᐅᐱᒥᓇᓇᑲᒋᐦᐃᑯᐊᐧᐨ ᐅᒪᐡᑭᑭᐃᐧᓂᓂᒧᐊᐧᐣ ᑕᐦᓱ 
ᓂᐦᓱᐱᓯᑦ ᓇᐣᑕ ᓂᑯᑕᐧᓱᐱᓯᑦ. ᐁᑲᐧ ᐃᐧᐸᐨ 
ᓇᓇᑲᒋᐦᐃᐁᐧᐃᐧᐣ (ᐯᔑᑯᐱᓯᑦ ᓇᐣᑕ ᓂᔓᐱᓯᑦ) 
ᓇᐣᑕᐅᑲᓇᑕᐁᐧᐣᑕᓇᐊᐧ ᐊᐃᐧᔭᐠ ᐅᓴᑦ ᑲᐃᐡᐱᓭᓂᐠ 
ᐅᒥᐢᑭᐧᑦᒧᐊᐧᐣ. ᐁᑲᐧ ᐊᐃᐧᔭᐠ ᐅᓴᑦ ᑲᐃᐡᐱᓭᓂᐠ 
ᐅᒥᐢᑭᐧᑦᒧᐊᐧᐣ ᒪᐡᑭᑭᓂ ᑲᒥᓇᑲᓄᐊᐧᐨ ᑕᐦᓱ ᐯᔑᑯᐱᓯᑦ 
ᓇᐣᑕ ᓂᔕᐱᓯᑦ ᓇᓇᑲᒋᔭᑲᓄᐊᐧᐠ ᐁᑲᐧ ᐊᓂᔭᑕᒋᑲᑌᓂ 
ᐊᐱᐣ ᐊᔕᔾ ᓂᔕᐧ ᑲᑭᐊᐧᐸᒪᑲᓄᐊᐧᐨ, ᐁᑲᐧ ᐊᐱᐣ ᑕᐦᓱ 
ᓂᐦᓱᐱᓯᑦ ᓇᐣᑕ ᓂᑯᑕᐧᓱᐱᓯᑦ ᐃᔑᐊᐧᐊᐧᐸᒪᑲᓄᐊᐧᐠ.

ᐁᑲᐧ ᐊᓂᐣ ᐁᐃᔑᐃᐧᑕᒪᑯᔭᐣ ᐅᐁᐧ? 

ᐁᑲᐧ ᑭᒪᐡᑭᑭᐃᐧᓂᓂᑦ ᐃᔑᓭᓂ ᓴᓴᑯᓇᐠ ᒋᐱᒥᓇᓇᑲᒋᐦᐃᐠ 
ᑭᐡᐱᐣ ᐅᓴᑦ ᐃᐡᐱᓭᑫᐧᐣ ᑭᒥᐢᑭᐧᑦ. 

ᐁᑲᐧ ᐃᔑᓭᓂᐸᐣ ᒋᐱᒥ ᐊᐧᐊᐧᐸᒥᑲᐧ ᑕᐦᓱ ᓂᐦᓱᐱᓯᑦ 
ᓇᐣᑕ ᓂᑯᑕᐧᓱᐱᓯᑦ ᑭᐡᐱᐣ ᐅᑕ ᑲᔭᓄᑲᑕᒪᐣ ᒋᓂᔑᓭᐠ 
ᐅᓴᑦ ᑲᔭᐦᐃᐡᐱᓭᐠ ᑭᒥᐢᑭᐧᑦ ᐁᑲᐧ ᒥᓇ ᐊᐊᐧᔑᒣ ᑲᐱᒥ 
ᑲᑫᐧᒋᔭᐣ, ᑲᐱᒥ ᓇᑭᓯᔭᐣ, ᐁᑲᐧ ᑲᑭᐊᑎᓇᒪᐣ 
ᑭᑎᓇᒋᑫᐃᐧᐣ. 

ᐁᑲᐧ ᐊᔕᔾ ᑭᐡᐱᐣ ᐁᑭᒪᒋᐊᐸᒋᑐᔭᐣ ᐅᓴᑦ ᑲᐃᐡᐱᓭᐠ 
ᑭᒥᐢᑭᐧᑦ, ᐃᔑᓭᓂ ᒋᐱᒥᐊᐧᐸᒥᑲᐧ ᑕᐦᓱ ᐯᔑᑯᐱᓯᑦ ᓇᐣᑕ 
ᓂᔓᐱᓯᑦ ᐁᑲᐧ ᐸᓂᒪ ᐱᑯ ᑕᑲᓇᐊᐧᐸᒋᑲᑌ ᐃᐡᑲᐧ ᓂᔕᐧ 
ᑭᐃᐧᑌᐦᐃᐧ ᓇᓇᑲᒋᐦᐃᑯᔭᐣ. ᐁᑲᐧ ᐊᐱᐣ ᒥᓇᐧᑯᓭᐠ ᑭᒥᐢᑯ, 
ᐃᔑᓭᓂ ᒋᐊᐧᐸᒥᑲᐧ ᑕᐦᓱ ᓂᐦᓱᐱᓯᑦ ᓇᐣᑕ ᓂᑯᑕᐧᓱᐱᓯᑦ.

ᐁᑲᐧ ᐅᑫᐧᓂᐊᐧᐣ ᒪᓯᓇᐦᐊᓂᐣ

ᐁᑲᐧ ᒋᒪᓯᓇᐦᐊᒪᓂᐣ ᒣᑲᐧᐨᑭᒪᐡᑭᑭᐃᐧᓂᒪᐠ, ᑭᒪᐡᑭᑭᐃᐧᑫᐧᒪᐠ, ᒥᓇ ᑯᑕᑭᔭᐠ ᑭᒪᐡᑭᑭᐃᐧ ᐊᓄᑭᓇᑲᓇᐠ ᒣᑲᐧᐨ ᐊᔭᒥᔭᑕᐧ. ᐁᑲᐧ 
ᑭᔭᑦ ᑲᔦ ᑭᑐᑌᑦ ᓇᐣᑕ ᑭᐊᐧᑯᒪᑲᐣ ᑭᑕᐃᐧᒋᐁᐧᐠ ᐊᐣᑕᐃᐧ ᓇᓇᑲᒋᐦᐃᑯᔭᐣ ᒥᓇ ᑭᔭᑦ ᑭᑕᒪᓯᓇᐦᐃᑫᑕᒪᐃᐧᐠ. 

ᑲᐧᔭᐠ ᐃᐧᑕᒪᑫᐃᐧᐣ 7: ᑲᐧᔭᐠ ᐃᐧᒋᐦᐃᑯᔭᐣ ᑭᒪᐡᑭᑭᒪᐣ 
ᑲᔭᐸᒋᑐᔭᓂᐣ

 

 

 

ᐊᓂᐣ ᐅᓇᒋᑫᐃᐧᐣ ᐁᐃᑭᑐᒪᑲᐠ 

ᐁᑲᐧ ᐊᐃᐧᔭᐠ ᐅᓴᑦ ᑲᐃᐡᐱᓭᓂᐠ ᒪᐡᑭᑭᐣ ᑲᒥᓇᑲᓄᐊᐧᐨ 
(ᒥᓇ ᐅᑎᐯᐣᒋᑫᐃᐧᓂᐊᐧᐣ ᓇᐣᑕ ᑲᐃᐧᒋᐦᐃᑯᐊᐧᐨ) 
ᒥᓇᑲᓄᐊᐧᐠ ᐃᐧᑕᒪᑫᐃᐧᐣ ᒥᓇ ᐃᐧᒋᐦᐃᐁᐧᐃᐧᓇᐣ ᒥᐡᑯᐨ 
ᒋᐃᐧᒋᐦᐃᑯᐊᐧᐨ ᑲᐧᔭᐠ ᒋᐅᑕᐱᓇᒧᐊᐧᐨ ᐅᒪᐡᑭᑭᒧᐊᐧᐣ 
ᑲᐃᔑᐸᑯᓭᐣᑕᑯᓯᐊᐧᐨ ᒥᓇ ᑲᐃᐧᒋᑲᑌᓂᐠ ᒥᓂᑯᐠ 
ᑫᐅᑕᐱᓇᒧᐊᐧᐨ. ᐁᑲᐧ ᒥᓇ ᓴᓴᑯᓇᐠ ᒋᓇᓇᑲᒋᔭᑲᓄᐊᐧᐨ 
ᐅᓴᑦ ᑲᐃᐡᐱᓭᓂᐠ ᐅᒥᐢᑭᐧᑦᒧᐊᐧᐣ, ᒥᓇ ᒋᐃᐧᑕᒪᐊᐧᐊᐧᐨ 
ᐅᒪᐡᑭᑭᐃᐧᓂᓂᒧᐊᐧᐣ ᑐᑲᐣ ᑲᔭᐸᒋᑐᐊᐧᐨ ᒪᐡᑭᑭᐣ, ᐁᑲᐧ 
ᑲᑐᑕᑯᐊᐧᐨ, ᒥᓇ ᑯᑕᑭᔭᐣ ᑫᑯᓇᐣ ᑲᔭᓂᒥᐦᐃᑯᐊᐧᐨ ᑐᑲᐣ 
ᑲᔭᐸᒋᑐᐊᐧᐨ ᐅᒪᐡᑭᑭᒧᐊᐧᐣ ᑲᐃᔑᐸᑯᓭᓂᒪᑲᓄᐊᐧᐨ.

ᐁᑲᐧ ᐊᓂᐣ ᐁᐃᔑᐃᐧᑕᒪᑯᔭᐣ ᐅᐁᐧ? 

ᐁᑲᐧ ᐃᔑᓭᓂ ᑭᒪᐡᑭᑭᐃᐧᓂᑦ ᒋᑲᑫᐧᒋᒥᐠ ᑭᐡᐱᐣ 
ᐊᐸᒋᑐᐊᐧᓀᐣ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᑭᒪᐡᑭᑭᒪᐣ, ᒥᓇ 
ᑲᐃᔑᐸᑯᓭᐣᑕᑯᓯᔭᐣ ᑫᐃᔑᐊᐸᒋᑐᔭᓂᐣ. ᐁᑲᐧ 
ᐁᔭᓂᒥᐃᐧᑐᔭᐣ ᒋᐅᑕᐱᓇᒪᓂᐣ ᑭᒪᐡᑭᑭᒪᐣ, ᑭᑕᒥᓂᑯᐠ 
ᐃᐧᑕᒪᑫᐃᐧᐣ ᒥᓇ ᐃᐧᒋᐦᐃᐁᐧᐃᐧᐣ ᑫᐃᔑᐃᐧᒋᐦᐃᑯᔭᐣ 
ᒋᐅᑕᐱᓇᒪᓂᐣ ᑭᒪᐡᑭᑭᒪᐣ ᑲᑭᒥᓂᑯᔭᐣ.

ᑲᐅᑕᐱᓇᒪᐣ ᑭᒪᐡᑭᑭᒪᐣ 

 

 

ᐁᑲᐧ ᓇᓇᑲ ᒪᐡᑭᑭᐣ ᐃᓇᓄᑭᓭᐊᐧᓄᐣ ᑐᑲᐣ ᒋᐊᒍᓭᐠ ᐅᓴᑦ ᑲᐃᐡᐱᓭᐠ ᑭᒥᐢᑯ ᐃᒪ ᑭᒥᐢᑫᐧᔭᐱᑲᐠ ᒥᓇ ᑭᑌᐦᐃᔭᐱᑲᐠ. ᐊᑎᑲᐠ 
ᑐᑲᐣ, ᓂᐦᐱᐃᐧ ᒪᐡᑭᑭᐣ (ᐃᔑᓂᑲᑌᐊᐧᐣ “ᓂᐦᐱᐤ ᒪᐡᑭᑭᐣ” ᒋᐃᐧᒋᐦᐃᐁᐧᒪᑲᐠ ᒋᓂᑲᑌᓭᐠ ᔑᐃᐧᑕᑲᐣ ᒥᓇ ᓂᐦᐱ ᐃᒪ ᑲᑕᑲᐧᐠ 
ᑭᔭᐃᐧᐠ. ᐁᑲᐧ ᓇᐣᑕ ᑭᔭᐱᐨ ᐊᐊᐧᔑᒣ  ᐯᔑᐠ ᑲᓇᑕᐁᐧᐣᑕᓇᐣ ᑲᑕᓴᐧᔦᑭᓇᑲᐧᑭᐣ ᑲᐃᐡᐱᓭᐠ ᑭᒥᐢᑭᐧᑦ ᒪᐡᑭᑭᐣ ᐁᑲᐧ ᓇᐣᑕ ᐸᑲᐣ 
ᑕᐃᔑᓇᑲᐧᐣ ᒋᒥᓂᑯᔭᐣ ᑫᒥᓄᐢᑲᑯᔭᐣ ᑭᔭᐃᐧᐠ.

ᐁᑲᐧ ᐃᐧᑕᓄᑭᒥᐠ ᑭᒪᐡᑭᑭᐤ ᐊᓄᑭᓇᑲᓇᐠ ’ᒋᐊᐧᑕᒪᐃᐧᑲᐧ ᒥᓂᑯᐠ ᑫᐅᑕᐱᓇᒪᐣ ᑭᒪᐡᑭᑭᒪᐣ. ᐁᑲᐧ ᐁᔭᓂᒥᐃᐧᑐᔭᐣ 
ᒋᐅᑕᐱᓇᒪᓂᐣ ᑭᒪᐡᑭᑭᒪᐣ:

• ᐁᑲᐧ ᑲᑫᐧᑌᐣ ᑭᔭᑦ ᒋᐅᑕᐱᓇᒪᐣ “ᐯᔑᑲᐧ ᐯᔑᑯᑭᔑᑲ’’ ᓇᐣᑕ “ᓂᔕᐧ ᐯᔑᑯᑭᔑᑲ’’ ᑭᒪᐡᑭᑭᒪᐣ. 

• ᐁᑲᐧ ᒥᓇ ᒪᓯᓇᐦᐊᐣ ᐃᒪ ᐱᓯᒧᒪᓯᓇᐦᐃᑲᓂᐠ ᒋᐅᒋᐱᒥᑲᓇᐊᐧᐸᑕᒪᐣ ᑲᐅᑕᐱᓇᒪᐣ ᑭᒪᐡᑭᑭᒪᐣ. 

• ᐁᑲᐧ ᑲᓄᑫᐃᐧ ᐊᐸᒋᒋᑲᐣ ᐊᐸᒋᑐᐣ (ᑐᑲᐣ ᓇᐣᑕ ᑭᒪᒋᑭᑐᓀᐡ) 

• ᐁᑲᐧ ᑭᔭᑦ ᑲᔦ ᒪᐡᑭᑭᐃᐧᓂ ᑲᒥᑫᐧᐨ ᒪᐡᑭᑭᐣ ᒪᐡᑭᑭᐃᐧ ᐊᑕᐃᐧᑲᒥᑯᐠ ᑲᐃᐧᒋᐦᐃᐠ ᑭᐡᐱᐣ ᐁᑲ ᑭᒪᐡᑭᑭᐃᐧ ᐊᓄᑭᓇᑲᓇᐠ 

ᑕᐃᐧᓭᓭᐊᐧᐨ ᒋᐃᐧᒋᐦᐃᑲᐧ. 

ᐁᑲᐧ ᐊᒥᐁᐧ ᐱᑯ ᐃᔑᐱᒥᐅᑕᐱᓇᓂᐣ ᑭᒪᐡᑭᑭᒪᐣ, ᒥᓴᐊᐧᐨ ᐁᒥᓇᑲᐧᑯᓭᐠ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ. ᐁᑲᐧ ᑫᒋᓇᐨ ᐊᔭᒥᐦᐃᐠ 
ᐅᑫᐧᓂᐊᐧᐠ ᑭᒪᐡᑭᑭᐃᐧᓂᓂᒪᐠ ᑭᐡᐱᐣ ᐅᑫᐧᓂᐊᐧᐣ ᑭᒪᐡᑭᑭᒪᐣ ᓇᐣᑕ ᐃᔑᐢᑲᑯᔭᓂᐣ.  

ᐁᑲᐧ ᒥᓇ ᑫᑯᓇᐣ ᒋᔭᓂᒧᑕᒪᐊᐧᑕᐧ ᐅᑫᐧᓂᐊᐧᐠ 
ᑭᒪᐡᑭᑭᐃᐧ ᐊᓄᑭᓇᑲᓇᐠ 

 

 

 

 

 

 

 

ᐁᑲᐧ ᑲᑫᐧᒋᒥᐠ ᐅᑫᐧᓂᐊᐧᐣ ᑭᒪᐡᑭᑭᐃᐧ ᐊᓄᑭᓇᑲᓇᐠ:

• ᐁᑲᐧ ᐊᓂᐣ ᑫᑐᑕᒪᐣ ᐅᓴᑦ ᑕᔑᓀ ᐃᐡᐱᓭᐠ ᓂᒥᐢᑭᐧᑦ?

• ᐁᑲᐧ ᐊᓂᐣ ᑫᐃᑎᔭᐣ ᑭᐡᐱᐣ ᐁᑲ ᓇᑕᐃᐧᑐᔭᐣ ᐅᓴᑦ ᑲᐃᐡᐱᓭᐠ ᓂᒥᐢᑭᐧᑦ? 

• ᐊᓂᐣ ᒥᓂᑯᐠ ᑫᐃᔑᓇᓇᑲᒋᑐᔭᐣ ᑲᔭᐃᐡᐱᓭᐠ ᓂᒥᐢᑭᐧᑦ?

• ᐁᑲᐧ ᑫᑯ ᑕᔑᑫᐃᐧ ᐱᒧᒋᑫᐃᐧᐣ ᑫᑭᐃᐧᒋᐦᐃᑯᔭᓂᐣ ᑐᑲᐣ ᒋᐳᓂ ᓴᑲᓯᐁᐧᔭᐣ, ᒥᓇ ᑲᐧᔭᐠ ᒋᐃᓇᒋᑫᔭᐣ, ᐁᑲᐧ ᒋᑲᑫᐧᒋᔭᐣ?

• ᐁᑲᐧ ᑫᑯ ᑲᑫᐧᒋᐃᐧᓇᐣ ᒥᓇ ᐊᐧᐊᐧᑲᐃᐧᐃᐧᓇᐣ ᑫᑭᑐᑕᒪᓂᐣ ᓇᐣᑕ ᐁᑲ ᑫᑭᑐᑕᒪᓂᐣ ᐅᓴᑦ ᑲᐃᐡᐱᓭᐠ ᓂᒥᐢᑭᐧᑦ? ᐁᑲᐧ 

ᐊᓇᐱ ᑫᐃᔑᑲᑫᐧᒋᔭᐣ?

• ᑫᑯ ᐊᐸᒋᒋᑲᓇᐣ ᑫᔭᐸᒋᑐᔭᓂᐣ ᒋᐃᐧᒋᐦᐃᑯᔭᐣ ᒋᓇᓇᑲᒋᑐᔭᐣ ᐅᓴᑦ ᑲᐃᐡᐱᓭᐠ ᓂᒥᐢᑭᐧᑦ? ᐁᑲᐧ ᐊᓂᐣ ᒥᓂᑯᐠ 

ᐁᐃᓇᑭᑌᑭᐣ? ᐊᔭᐊᐧᓄᐣ ᓇ ᐱᒧᒋᑫᐃᐧᐣ ᑲᑎᐸᐦᐃᑕᒪᑫᒪᑲᑭᐣ? 

 

 

• ᐁᑲᐧ ᐊᓂᐣ ᑫᑐᑕᑯᔭᓂᐣᐅᑫᐧᓂᐊᐧᐣ ᓂᒪᐡᑭᑭᒪᐣ? ᐁᑲᐧ ᐊᓂᐣ ᐁᑲ ᐅᐊᐧᐁ ᐊᐃᐧᔭ ᐅᐁᐧ ᒪᐡᑭᑭᓂ ᐁᑲ ᑫᐅᒋᐅᑕᐱᓇᐠ?

• ᓂᑲᑭᐃᐧᒋᑐᐣ ᓇ ᐁᑲ ᒋᒪᐡᑭᑭᑫᔭᐣ ᐅᓴᑦ ᑲᐃᐡᐱᓭᐠ ᓂᒥᐢᑯ, ᓇᐣᑕ ᐸᑭ ᐊᐸᒋᑐᔭᓂᐣ ᓂᒪᐡᑭᑭᒪᐣ?

• ᐁᑲᐧ ᐊᓂᐣ ᐊᐱᐣ ᑫᑐᑕᒪᐣ ᑭᐡᐱᐣ ᐊᐧᓂᑫᔭᐣ ᒋᔭᐸᒋᑐᔭᐣ ᓂᒪᐡᑭᑭᑦ? 

 

 

 

 

 

 

• ᐁᑲᐧ ᐊᐣᑎᑫᐃᔑᒥᑲᒪᐣ ᑲᑎᐸᒋᒋᑲᑌᐠ ᐅᐁᐧ ᓂᒪᐡᑭᑭᑦ?

• ᐁᑲᐧ ᓇᓇᑲᐃᐧ ᓇᑲᐧᓄᐣ ᓂᒪᐡᑭᑭᒪᐣ ᑲᐅᑕᐱᓇᒪᓂᐣ. ᐁᑲᐧ ᓇᓇᑲᒋᑐᓇᐣ ᓂᒪᐡᑭᑭᒪᐣ ᑭᐡᐱᐣ ᐅᑫᐧᓂᐊᐧᐣ 

ᐊᐧᓇᐦᐃᑐᒪᑲᓂᐊᐧᑫᐧᐣ? ᐁᑲᐧ ᐊᓇᐱ ᑫᐃᔑᒥᓄᓭᐠ ᒋᐅᑕᐱᓇᒪᓂᐣ ᓂᒪᐡᑭᑭᒪᐣ ᒋᑭᑫᐣᑕᒪᐣ ᑭᐡᐱᐣ ᑲᐧᔭᐠ ᐃᔑᓭᐊᐧᑫᐧᐣ?

• ᐁᑲᐧ ᑲᐯᓇ ᑭᐱᒪᑎᓯᔭᐣ ᓂᑲᐱᒥᔭᐸᒋᑐᓇᐣ ᓂᒪᐡᑭᑭᒪᐣ? 

ᐁᑲᐧ ᐅᑫᐧᓂᐊᐧᐣ ᐃᐧᑕᒪᐃᐧᐠ ᑭᒪᐡᑭᑭᐃᐧ ᐊᓄᑭᓇᑲᓇᐠ :

• ᑭᐡᐱᐣ ᑭᑎᐯᐣᒋᑫᐃᐧᐣ ᐱᐊᔭᐊᐧᑫᐧᐣ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᓇᐣᑕ ᐸᑲᐣ ᒥᑌᐦᐃᐊᐧᐱᓀᐃᐧᓇᐣ

• ᐁᑲᐧ ᑫᑯᐣ ᓇᑲᐃᐧᐣ ᒋᓂᓯᑐᑕᒪᐣ ᐊᐱᐣ ᐅᐁᐧ ᑭᑎᓇᐱᓀᐃᐧᐣ ᑲᑭᒥᑲᒪᑯᔭᐣ?

• ᑭᓴᑲᓯᐁᐧ ᓇ, ᐁᑲᐧ ᐊᐣᑕᓴᐧ ᐁᓴᑲᓯᐁᐧᔭᐣ 

 

 

 

 

 

• ᐁᑲᐧ ᒥᓇ ᐸᑲᐣ ᑭᑐᓇᐱᓀᐃᐧᓇᐣ ᒋᑭᑫᐣᑕᒧᐊᐧᐨ ᐅᑫᐧᓂᐊᐧᐠ ᑭᒪᐡᑭᑭᐃᐧ ᐊᓄᑭᓇᑲᓇᐠ

• ᐁᑲᐧ ᑭᐡᐱᐣ ᑲᔦ ᒪᒋᐡᑲᑯᔭᓂᐣᐅᑫᐧᓂᐊᐧᐣ ᑭᒪᐡᑭᑭᒪᐣ.

• ᐁᑲᐧ ᑭᐡᐱᐣ ᐅᑕᐱᓇᒪᓂᐣ ᑯᑕᑭᔭᐣ ᒪᐡᑭᑭᐣ, ᒥᓇ ᑲᒥᓂᑲᐧᑌᑭᐣ, ᓇᐣᑕ ᒪᐡᑭᑭᐃᐧ ᐃᐧᒋᐦᐃᐁᐧᐃᓇᐣ (ᓇᐣᑕᑲᔦ 

ᑲᒪᒋᐡᑲᑯᓇᐣᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ.

• ᑭᒪᒥᑎᓀᐣᑕᒥᐦᐃᑯᓇᐣ ᓇ ᑲᐃᓇᑭᑌᑭᐣ ᒪᐡᑭᑭᐣ

• ᐁᑲᐧ ᐁᔭᓂᒥᐃᐧᑐᔭᐣ ᒋᐅᑕᐱᓇᒪᓂᐣ ᑭᒪᐡᑭᑭᒪᐣ ᒥᓇ ᒋᐱᒥᓂᔕᐦᐊᒪᓂᐣ ᑲᐃᔑᐅᑕᐱᓇᒪᐣ ᑭᒪᐡᑭᑭᒪᐣ

• ᐁᑲᐧ ᐅᐁᐧ ᒪᐊᐧᐨ ᑲᑭᒋᓀᐣᑕᑲᐧᐠ ᑭᐸᒥᐦᐃᑎᓱᐃᐧᐣ, ᒥᓇ ᐱᑯ ᑯᑕᑭᔭᐣ ᐃᐧᒋᐦᐃᐁᐧᐃᐧᓇᐣ ᒋᐃᐧᒋᐦᐃᑯᔭᐣ ᑐᑲᐣ 

ᑲᓇᑕᐁᐧᐣᑕᒪᓂᐣ 

ᐊᐊᐧᔑᒣ ᐃᐧᑭᑫᐣᑕᒪᐣ 
 

 
 ᑲᐃᐡᐱᓭᐠ ᒥᐢᑯ ᑲᓇᑕ ᐃᐧᑕᒪᑫ ᑲᐃᔑᑕᔭᐣ ᓇᓇᑲᒋᒋᑫᐃᐧ ᐊᒋᒋᑲᓇᐣ  ᐁᑲᐧ ᒥᓇ ᐅᑫᐧᓂᐊᐧᐣ ᑯᑕᑭᔭᐣ: 

• ᑲᐃᔑᑕᔭᐣ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ ᓇᓇᑲᒋᒋᑫᐃᐧᐣ: ᑲᐱᒪᓄᑲᑌᓂᐠ ᐅᑕᑯᓯ ᐅᓇᓇᑲᒋᐦᐃᑎᓱᐃᐧᐣ,ᓂᔑᑕᓇ ᓂᔭᓄᔕᑊ 

ᐊᑎᓭᐠ ᑭᐦᑭᓄᐦᐊᒪᑫᐃᐧ ᒪᓯᓇᑌᐢᒋᑲᐣ ᐃᐧᑕᒪᑫᒪᑲᐣ ᒪᐊᐧᐨ ᐁᑭᒋᓀᐣᑕᑲᐧᐠ ᐅᐁᐧ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ, ᒥᓇ ᐊᓂᐣ 

ᑫᑐᑕᒪᐣ ᒋᓂᓴᑯᓭᐠ, ᒥᓇ ᑲᐧᔭᐠ ᒋᓇᓇᑲᒋᑐᔭᐣ ᑭᒥᐢᑭᐧᑦ ᐃᒪ ᑲᐃᔑᑕᔭᐣ. 

 

 

 

• ᐁᑲᐧ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦᑲᐃᐧᒋᐦᐃᑯᐣ ᐊᓂᐣ ᑫᐃᔑᐸᒥᑐᔭᐣ ᐅᓴᑦ ᑲᐃᐡᐱᓭᐠ ᑭᒥᐣᑭᐧᑦ ᒥᐡᑯᐨ ᑲᐧᔭᐠ ᒋᐃᓇᑯᐡᑲᒪᑲᐠ. 

• ᐁᑲᐧ ᑲᐧᔭᐠ ᐃᓇᒋᑫᔭᐣ, ᑲᐧᔭᐠ ᐃᓇᑲᒥᐢᑫᐧᐃᐧᐣᒪᓯᓇᐦᐃᑲᐣ ᐃᐧᒋᐦᐃᑯᔭᐣ ᐊᓂᐣ ᒪᔭᑦ ᑫᐃᓇᒋᑫᔭᐣ

• ᐁᑲᐧ ᑲᒪᓯᓇᐦᐃᑲᑌᐠ ᑲᓇᓇᑲᒋᑐᔭᐣ ᑭᒥᐢᑭᐧᑦ ᒪᓯᓇᐦᐃᑲᐣᑲᐃᐧᒋᐦᐃᑯᐣ ᑲᐧᔭᐠ ᒋᐱᒥᓇᓇᑲᒋᑐᔭᐣ ᑲᐃᓇᑯᐡᑲᒪᑲᐠ ᑭᒥᐡᑯ

ᒥᑌᐦᐃ ᐁᑲᐧ ᓂᐳᓭᐃᐧᐣ ᐃᐧᑕᒪᑫᐃᐧᓇᐣ ᐸᑭᑎᓂᑲᑌᐊᐧᓄᐣ: 

  

 

 

 

• ᐊᓂᐣ ᑫᑐᑕᒪᐣ ᑲᐧᔭᐠ ᒋᐊᓄᑲᑕᒪᐣ ᐅᓴᑦ ᑲᐃᐡᐱᓭᐠ ᓂᒥᐢᑭᐧᑦ?

• ᐁᑲᐧ ᐅᐁᐧ DASH (ᐃᓇᒋᑫᐃᐧᐣ ᑲᔭᐸᑕᐠ ᒋᑭᐱᑎᓂᑲᑌᐠ ᐅᓴᑦ ᑲᐃᐡᐱᓭᐠ ᒥᐢᑯ) ᐃᓇᒋᑫᐃᐧᐣ ᒥᐡᑯᐨ ᒋᓂᔑᓭᐠ ᐅᓴᑦ 

ᑲᐃᐡᐱᓭᐠ ᒥᐢᑯ 

ᐁᑲᐧ ᐊᒣᕑᐊᑲᐣ ᒥᑌᐦᐃ ᐱᒧᒋᑫᐃᐧᐣ ᒥᑫᐧ ᐃᐧᑕᒪᑫᐃᐧ ᐯᐸᐣ ᐊᓂᐣ ᑫᑐᑕᒪᐣ ᒋᐱᒥᓇᓇᑲᒋᑐᔭᐣ ᐅᐁᐧ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ 
ᐃᒪ ᑲᐃᔑᑕᔭᐣ .

ᒣᑎᓭᔾᑊᑲᐃᐧᐣ ᒋᔭᑭᑌᐠ ᐅᒪ ᒪᒋᑭᑐᓀᔑᐠ ᑲᐃᔑᐊᐸᑕᐠ ᒥᓇ ᐁᐃᐧᑕᒪᑯᔭᐣ ᒋᐅᑕᐱᓇᒪᓂᐣ ᑭᒪᐡᑭᑭᒪᐣ, ᒥᓇ ᒋᓇᓇᑲᒋᑐᔭᐣ 
ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ, ᐁᑲᐧ ᐊᓇᐱ ᒥᓇ ᑲᔭᐣᑕᐃᐧ ᓇᓇᑲᒋᐦᐃᑯᔭᐣ. 

ᐁᑲᐧ ᐅᐣᑌᕑᐃᔪ ᐱᐊᐧᐱᐠ ᓇᓇᑲᒋᐦᐃᑎᓱᐃᐧ ᐱᒧᒋᑫᐃᐧᐣᑲᐃᐧᐣ ᒋᔭᑭᑌᐠ ᑭᐡᐱᐣ ᐊᐃᐧᔭ ᓇᑕᐁᐧᓂᒪᐨ ᒋᐃᐧᒋᐦᐃᐠ ᒥᓇ ᑲᐧᔭᐠ 
ᒋᑲᓇᐁᐧᐣᑕᒪᐣ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ. ᐁᑲᐧ ᐅᐁᐧ ᕑᐃᒋᓄᓫ ᐊᑯᓯᐃᐧᐣ ᓇᓇᑲᒋᐦᐃᑎᓱᐃᐧ ᐱᒧᒋᑫᐃᐧᐣ ᒥᑫᐧ ᑭᐦᑭᓄᐦᐊᒪᑫᐃᐧ 
ᐃᔑᒋᑫᐃᐧᓇᐣ ᒥᓇ ᑯᑕᑭᔭᐣ ᐃᐧᒋᐦᐃᐁᐧᐃᐧᓇᐣ ᒥᐡᑯᐨ ᒋᐃᐧᒋᐦᐃᑯᔭᐣ ᐊᓂᐣ ᑫᑐᑕᒪᐣ ᒋᑲᓇᐁᐧᐣᑕᒪᐣ ᐅᓴᑦ ᑲᐃᐡᐱᓭᐠ ᑭᒥᐢᑭᐧᑦ. 

 
ᐅᐣᑌᕑᐃᔪ ᒥᓄᔭᐃᐧᐣ’ ᐅᓴᑦ ᒥᐡᑕᐦᐃ ᑲᔭᐸᑕᐠ ᒥᓂᑫᐧᐃᐧᐣ ᒪᐊᐧᐨ ᒪᒋᒋᑫᒪᑲᐣ ᐁᑲᐧ ᐊᓂᐣ ᐅᑕᑯᓯ ᑫᑐᑕᐠ ᐁᑲ ᐅᓴᑦ ᒥᐡᑕᐦᐃ 
ᐃᐡᑯᑌᐊᐧᐳᓂ ᒋᔭᐸᒋᑐᐨ ᒥᓇ ᐱᑯ ᑎᐱᒥᓂᑯᐠ ᒋᒥᓂᑫᐧᐨ.

ᐁᑲᐧ ᑭᐱᑎᓂᑫᐃᐧ ᐱᒧᒋᑫᐃᐧᐣ, ᑲᒥᑫᐧᐨ ᐅᐊᐧᐁᐧ CAMH ᐱᒧᒋᑫᐃᐧᐣ, ᐁᒧᒋᒥᓇᑲᓄᐊᐧᐨ ᐊᐧᐃᔭᐠ ᒪᐡᑭᑭᓂ ᒥᓇ ᐊᔭᒥᐦᐃᑐᐃᐧᐣ 
ᒥᐡᑯᐨ ᒋᐳᓂᓴᑲᓯᐁᐧᐊᐧᐨ.  

https://hypertension.ca/public/
https://hypertension.ca/public/recommended-devices
https://hypertension.ca/how-do-i-monitor-my-bp/
https://hypertension.ca/wp-content/uploads/2023/05/Your-Blood-Pressure-Action-Plan.pdf
https://hypertension.ca/wp-content/uploads/2018/04/DF8427_Healthy_Blood_Pressure_Reprint_E.compressed.pdf
https://hypertension.ca/wp-content/uploads/2023/05/HTC_BloodPressureLog_Auto-Avg-ENG_FILLABLE-Final-May-1_2023.pdf
https://www.heartandstroke.ca/
https://www.heartandstroke.ca/heart-disease/risk-and-prevention/condition-risk-factors/high-blood-pressure#:%7E:text=Achieve%20and%20maintain%20a%20healthy,or%20healthcare%20provider%20about%20quitting.
https://www.heartandstroke.ca/get-healthy/healthy-eating/dash-diet?gclid=EAIaIQobChMI2IO9o9ep6AIVav_jBx3e6QRIEAAYASAAEgL7XfD_BwE&gclsrc=aw.ds
https://targetbp.org/tools_downloads/how-to-accurately-measure-blood-pressure-2/
https://targetbp.org/tools_downloads/how-to-accurately-measure-blood-pressure-2/
https://medisafeapp.com/m/
https://www.selfmanagementontario.ca/
https://selfmanagementontario.ca/en/RegionalSite
https://www.hqontario.ca/evidence-to-improve-care/quality-standards/view-all-quality-standards/problematic-alcohol-use-and-alcohol-use-disorder
https://www.nicotinedependenceclinic.com/English/stop/Pages/Home.aspx
https://www.heartandstroke.ca/get-healthy/healthy-eating/dash-diet?gclid=EAIaIQobChMI2IO9o9ep6AIVav_jBx3e6QRIEAAYASAAEgL7XfD_BwE&gclsrc=aw.ds

ᑭᔭᐱᐨ ᓇ ᑭᓇᑕᐁᐧᐣᑕᐣ ᐅᐁᐧ ᐃᐧᑕᒪᑫᐃᐧᐣ 
 

 

  
 

ᑭᐡᐱᐣ ᑲᑫᐧᑌᐃᐧᓇᐣ ᓇᐣᑕ ᑭᑎᑭᑐᐃᐧᐣ ᐃᐧᐸᑭᑎᓇᒪᐣ ᐅᐁᐧ ᒪᓯᓇᐦᐃᑲᐣ ᐅᒋ, ᐅᒪ ᐱᔑᑲᓄᐣᔑᓇᑦ 
QualityStandards@OntarioHealth.ca or 1-877-280-8538 (TTY: 1-800-855-0511).

ᑭᓇᑕᐁᐧᐣᑕᐣ ᓇ ᐅᐁᐧ ᐃᐧᑕᒪᑫᐃᐧᐣ ᐁᑲᐧ ᐅᒪ ᑲᑭᐅᑎᓇᐣ?  
1-877-280-8538, TTY 1-800-855-0511, info@OntarioHealth.ca
ᐁᑲᐧ ᒪᓯᓇᐦᐃᑲᓇᐣ ᐅᒪ ᑲᐊᐧᐸᑕᓇᐣ ᐃᓇᐱᔭᐣ info@OntarioHealth.ca

